
 
 

 
 

Stjórn Strætó bs. 
 
Ár 2017, föstudaginn 20. janúar 2017 var haldinn 258. fundur stjórnar Strætó bs. í Mjódd og 
hófst hann kl. 11:05. Mætt voru: Heiða Björg Hilmisdóttir stjórnarformaður, Bryndís 
Haraldsdóttir, Guðlaug Kristjánsdóttir, Gunnar Valur Gíslason, Sverrir Óskarsson og Sigrún 
Edda Jónsdóttir. Fundinn sátu einnig Jóhannes S. Rúnarsson og Ástríður Þórðardóttir sem 
ritaði fundargerð.  
 

Tekið fyrir: 
1. Árangursmat stjórnar 
Í starfsreglum stjórnar Strætó er kveðið á um að stjórn skuli árlega meta störf sín, verklag og 
starfshætti svo og frammistöðu framkvæmdastjóra og annarra daglegra stjórnenda. Árlegu 
árangursmati er ætlað að bæta vinnubrögð og auka skilvirkni stjórnar.  
Niðurstöður árangursmats stjórnar, sem framkvæmt var í lok árs 2016, voru lagðar fram.   
 
2. Markaðsáætlun 2017 
María Hrund Marinósdóttir, markaðsstjóri Strætó, kynnti markaðsáætlun ársins 2017 og 
fyrirhugaðar aðgerðir á næstu vikum.  
Stjórnin lýsir yfir ánægju sinni með fyrirliggjandi markaðsáætlun ársins.  
 
3. Niðurstaða vagnakaupaútboðs  
Endurnýjun strætisvagna og útboðsferli henni tengt er framhald samingskaupaferlis sem hófst 
árið 2013. Einstök kaup eru boðin út innan rammasamnings í örútboðum. 
Á fundi stjórnar 21. október 2016 var samþykkt að veita framkvæmdastjóra heimild til að fara 
í örútboðsferli um kaup á nýjum strætisvögnum á árinu 2017 í samræmi við gildandi 
rammasamning og samþykkta  fjárhagsáætlun ársins 2017. 
Þann 14. desember 2016 var haldinn opnunarfundur vegna endurnýjunar strætisvagna, EES 
samningskaup nr. 13002, Örútboð nr. III. Tilboð bárust frá eftirtöldum 
rammasamningshöfum:  

 Yutong Eurobus ehf. (YUTONG)  
 BL ehf. (IVECO)  
 Hópbifreiðar Kynnisferða ehf. (VDL) 
 Klettur sala og þjónusta 

 
Framkvæmdastjóri kynnti niðurstöður útboðsins. Stjórn samþykkti að fela lögmönnum 
fyrirtækisins að fara yfir niðurstöðurnar áður en stjórnin afgreiðir málið formlega. 
 
4. Leiðakerfi 
Fyrir fundinum lá minnisblað, dags. 18.01.2017,  um lengingu á þjónustutíma leiðar 21. 
Stjórn samþykkir að minnisblaðið verði sent umhverfis– og skipulagssviðum sveitarfélaganna á 
höfuðborgarsvæðinu til umsagnar áður en stjórn tekur málið til formlegrar afgreiðslu. 
 
5. Starfsáætlun stjórnar 2017 
Starfsáætlun stjórnar 2017 samþykkt.   
 
6. Rekstrarúttekt 
Mánudaginn 23. janúar nk. verður eigendafundur Strætó bs. þar sem stjórn og handhafar 
eigendavalds fara sameiginlega yfir niðurstöður úr greiningarvinnu Framsækni ehf, og 
ákvörðun verður tekin um vinnu og vinnulag stjórnar og framkvæmdastjóra vegna 
innleiðingar á fyrirliggjandi tillögum um mögulega hagræðingu og lækkun kostnaðar í rekstri 
byggðasamlagsins. 
 
Fleira var ekki tekið fyrir.  

Fundi slitið kl. 13:20 
 

Heiða Björg Hilmisdóttir 

